
 
 
 
 
 
 
 

Mwen pa yon sitwayen ameriken. Èske nouvo lwa federal yo afekte asirans sante mwen 
atravè Medicaid? 
Nouvo lwa federal yo pral sispann Medicaid pou kèk moun ki pa sitwayen Ozetazini. Apati 1ye Oktòb 
2026, se sèlman gwoup non-sitwayen sa yo ki pral elijib pou Medicaid: 
• Rezidan pèmanan legal (moun ki gen Kat Vèt) apre yon datant senk ane, si sa aplike; 
• Imigran Kiben/Ayisyen; 
• Imigran COFA (sa vle di moun ki soti Mikwonezi, Zile Marshall, ak Palau); epi 
• Timoun ki poko gen 19 an 
• Moun ansent oswa ki fèk akouche 

Kijan m ap konnen si chanjman sa a aplikab pou mwen? 
Leta ap toujou fè ou konnen anvan li fè nenpòt chanjman nan Medicaid ou. Si nouvo lwa federal sa a 
aplike pou ou, w ap resevwa yon avi nan men Leta Rhode Island ki mande dokiman adisyonèl. Ou pral 
resevwa yon kopi avi sa a nan kont HealthyRhode ou an nan mwa Out. Si ou te enskri pou resevwa avi sou 
papye, w ap resevwa tou yon kopi pa lapòs. Tanpri louvri epi reponn nenpòt avi ou resevwa nan men Leta 
Rhode Island touswit. 
Si ou pa kalifye ankò pou Medicaid, avi ou a ap gen enfòmasyon sou lòt fason pou jwenn swen sante. Avi a 
ap di w tou kijan pou depoze yon apèl si ou pa dakò ak nenpòt desizyon Leta pran sou kouvèti Medicaid 
ou. 

Kòman m ka verifye aplikasyon imigrasyon mwen an? 
Si ou gen yon aplikasyon, petisyon, oswa demann imigrasyon ki an atant ak Sèvis Sitwayènte ak 
Imigrasyon Etazini (USCIS), ou ka swiv estati li sou entènèt nan egov.uscis.gov. W ap bezwen nimewo resi 
13 chif ou a (ki sou Fòm I-797 oswa I-797C). 

Estati imigrasyon mwen fenk chanje. Èske sa vle di mwen ka kenbe Medicaid mwen? 
Si estati imigrasyon ou fèk chanje pou youn nan kat gwoup ki anwo yo, Medicaid ou ka kontinye si ou 
satisfè lòt règ elijibilite yo. Tanpri aktyalize enfomasyon kont Medicaid konsa nou ka di w si asirans sante 
w la ap kontinye. 

Èske Medicaid pataje enfòmasyon mwen ak lòt ajans? 
Medicaid sèlman pataje enfòmasyon ou ak lòt ajans leta lè sa nesesè pou verifye elijibilite ou oswa pou 
ede w jwenn swen. Medicaid pa pataje enfòmasyon ou pou aplikasyon lwa imigrasyon, ni pou okenn lòt 
rezon ki pa gen rapò ak sante ou oswa ak benefis ou. 

Èske reponn lèt Pwogram Medicaid la—oswa pèdi Medicaid mwen—afekte estati 
migratwa mwen oswa aplikasyon sitwayènte mwen? 
Non. Reponn lèt Medicaid oswa pèdi Medicaid ou pa afekte estati imigrasyon ou ni aplikasyon sitwayènte 
ou. Medicaid se yon pwogram sante, se pa yon pwogram imigrasyon. Sa ou fè ak ka Medicaid ou pa 
rapòte bay otorite imigrasyon yo. 

Kesyon yo poze souvan: Chanjman federal 
nan elijiblite Medicaid pou moun ki pa 
sitwayen 

Aprann plis sou sa k ap chanje ak Medicaid ak kiyès k ap afekte. Vizite 
staycovered.ri.gov. 

 

 

http://egov.uscis.gov/
https://staycovered.ri.gov/renew-your-medicaid/update-your-contact-information
http://staycovered.ri.gov/


Poukisa Rhode Island ap fè chanjman sa a? 
Lalwa federal la egzije Rhode Island fè chanjman sa a nan pwogram Medicaid la. Prezidan Donald Trump 
te siyen nouvo lwa a nan mwa Jiyè 2025. Yo souvan rele li "House Resolution 1", "HR 1", oswa "the One 
Big Beautiful Bill Act". 

Si m pèdi Medicaid mwen, èske m ka jwenn asirans sante yon lòt fason? 
Ou ka toujou achte yon plan asirans sante pou ou menm oswa pou fanmi ou, men ou ka pa jwenn èd 
finansye akoz chanjman federal yo. 
Gade opsyon ou yo epi aplike sou HealthSourceRI.com oswa rele 1-855-840-4774. 
Ou ka eksplore opsyon asirans sante atravè travay ou oswa travay yon paran oswa konjwen tou, epi ou ka 
jwenn ou kapab achte kouvèti dirèkteman nan men yon konpayi asirans tankou Neighborhood Health 
Plan of Rhode Island oswa Blue Cross & Blue Shield of Rhode Island. 

Kòman m ka jwenn preskripsyon m yo si m pèdi Medicaid? 
Si w pèdi Medicaid, ou toujou gen fason pou w jwenn medikaman ou bezwen yo: 
• Sant Sante Kominotè nan Rhode Island: Sant sante yo ka ede w jwenn medikaman pou tretman
ekstèn a pri redui, kèlkeswa asirans ou oswa estati migratwa w.
• Klinik kominotè: Clinica Esperanza  ak Rhode Island Free Clinic ofri swen gratis oswa a pri ki ba. Yo ka
ede w jwenn medikaman ou tou si w kalifye.
• Pwogram rabè pou preskripsyon: Konpayi tankou GoodRx, WellRx, ak SingleCare Bay kat oswa
koupon gratis ki ka diminye pri anpil medikaman.
• Pwogram ekonomi sou medikaman: Magazen tankou Walmart, Walgreens, CVS, ak Stop & Shop gen
pwòp kat rabè pa yo ki ka ede w ekonomize lajan sou preskripsyon.
• HealthSource RI: Ou ka achte yon plan asirans sante ki ede peye pou preskripsyon ou yo. Ou ka gade
plan yo epi aplike nan HealthSourceRI.com oswa rele 1-855-840-4774.

Kòman m ka jwenn swen sante si m pa gen asirans? 
Si ou pa kalifye ankò pou Medicaid oswa kouvèti atravè HealthSource RI, gen kote ou ka ale pou jwenn 
swen sante kèlkeswa asirans ou oswa estati migratwa ou. 

• Sant Sante Kominotè nan Rhode Island: rihca.org

• Klinik Sante Konpòtmantal Kominotè Sètifye: bhddh.ri.gov/CCBHC

• Klinik Gratis Rhode Island: rifreeclinic.org

• Clinica Esperanza: aplacetobehealthy.org

Lopital lokal

• Hasbro Children’s Hospital: 593 Eddy St., Providence

• Kent Hospital: 455 Toll Gate Rd., Warwick

• Landmark Medical Center: 115 Cass Ave., Woonsocket

• Miriam Hospital: 164 Summit Ave, Providence

• Newport Hospital: 20 Powel Ave., Newport

https://www.aplacetobehealthy.org/
http://goodrx/
http://wellrx/
https://www.singlecare.com/?utm_medium=paid-search&utm_source=bing-sc-branded&utm_campaign=627363347&utm_adgroup=1142394323283909&utm_term=singlecare&utm_content&matchtype=e&cq_med&cq_plac&cq_net=o&cq_pos&cq_plt=bp&msclkid=2d5841e2a6e913ca8f082bff3da1eca5
http://healthsourceri.com/
http://rihca.org/
http://aplacetobehealthy.org/
rifreeclinic.org
bhddh.ri.gov/CCBHC


• Our Lady of Fatima Hospital: 200 High Service Ave., North Providence

• Providence VA Medical Center (for enrolled VA patients only): 830 Chalkstone Ave., Providence

• Rhode Island Hospital: 80 Dudley St., Providence

• Roger Williams Medical Center: 825 Chalkstone Ave., Providence

• South County Hospital: 100 Kenyon Ave., Wakefield

• Westerly Hospital: 25 Wells St., Westerly

• Women & Infants Hospital: 101 Dudley St., Providence

Kisa k ap pase si m pa gen asirans epi m ale lopital? 
Lalwa egzije pou lopital lokal yo bay swen medikal ijans pou pwoblèm grav oswa ki menase lavi, kèlkeswa 
asirans ou oswa estati migratwa ou. 
Si ou ta kalifye pou Medicaid men ou pa ka jwenn li akoz estati migratwa ou, ou ka toujou jwenn Medicaid 
Ijans. Medicaid Ijans ede peye pou swen lè ou gen yon pwoblèm grav ki menase lavi ou. Sa gen ladan 
bagay tankou yon kriz kadyak, yon atak serebral, yon blesi grav, oswa yon maladi toudenkou ki bezwen 
tretman imedyat. 
Medicaid ijans pa peye pou vizit regilye kay doktè, tchekop, preskripsyon, swen alontèm pou maladi 
kwonik, transplantasyon, oswa vizit swivi. 
Si ou ale nan yon lopital oswa nan yon sant swen ijans pou yon ijans, doktè a oswa pèsonèl la ap travay 
avèk ou pou soumèt aplikasyon Medicaid pou Ijans lan. 
Lopital yo nan Rhode Island genyen tou èd finansye pou moun ki pa kapab peye swen medikal. Gen kèk 
nan èd sa a ki rezève pou granmoun ki ka pèdi Medicaid epi ki pa gen asirans. 

Mwen gen yon estati migratwa diferan de lòt manm fanmi yo. Nou tout ap viv ansanm e 
nou tout gen asirans sante atravè Medicaid. Èske nou tout pral pèdi kouvèti Medicaid la? 
Medicaid diferan pou chak moun. Kalifikasyon detèmine sou nivo endividyèl; li pa detèmine sou nivo kay 
la. Ann pran yon egzanp. Ana ak Luis se imigran k ap viv nan Rhode Island, yo poko gen kat vèt, epi yo gen 
yon pitit gason ki gen 5 an, Mateo, ki pa sitwayen ameriken tou. Ann di Ana ansent, li ap tann dezyèm pitit 
li nan kòmansman ane 2027. Tou twa yo kounye a resevwa Medicaid. Apre mwa Oktòb, Luis pral pèdi 
kouvèti Medicaid la, Ana pral kenbe Medicaid paske li ansent, epi Mateo pral kenbe Medicaid paske li se 
yon timoun. Ana pral kontinye gen Medicaid pou 12 mwa apre li fin akouche. Medicaid pral kouvri swen 
pou tibebe ki fèk fèt la. 

Kijan HR 1 afekte peryòd datant senk an pou Medicaid? 
Gen kèk moun ki pa sitwayen Ozetazini ki dwe tann senk ane apre yo fin rive Ozetazini anvan yo ka jwenn 
Medicaid. Yo rele règ sa a "bann senk ane". H.R.1 pa chanje règ sa a. Menm moun ki te oblije tann anvan 
yo ap toujou oblije tann apre 1ye oktòb 2026. Moun ki pa bezwen tann yo enkli: 

• Refijye, enkli viktim trafik moun

• Moun ki jwenn azil

• Imigran Kiben/Ayisyen

• Imigran COFA



• Sèten moun ki gen otorizasyon kondisyonèl, swa Ikrenyen swa Afgan

• Moun ki jwenn pwoteksyon kont depòtasyon

• Moun ki gen Viza Imigran Espesyal (SIV) Irakyen oswa Afgan

• Imigran Amerazen

• Veteran yo, manm sèvis militè aktif yo, ak fanmi yo

• Sèten Amerendyen ki fèt aletranje

Gwoup sa yo ka jwenn Medicaid touswit. Si pita yo vin rezidan pèmanan legal (LPRs), yo ka toujou jwenn 
kouvèti asirans touswit. 

Si refijye, moun ki jwenn azil, oswa sèten moun ki sou otorizasyon kondisyonèl vin rezidan 
pèmanan legal, èske yo ka jwenn Medicaid? 
Wi. Si moun sa yo vin rezidan pèmanan legal, yo ka jwenn Medicaid depi yo satisfè lòt règ elijibilite yo. Pifò 
nan gwoup sa yo pa bezwen tann senk ane, menm apre yo fin vin rezidan pèmanan legal. HR 1 pa chanje 
sa. 

Èske migran COFA yo dwe tann senk an pou Medicaid? 
Non. Imigran COFA yo pa gen yon peryòd datant senk an pou Medicaid oswa lòt benefis federal. 

Mwen se yon antre Kiben/Ayisyen. Estati Pwoteksyon Tanporè mwen (TPS) fini. Èske 
mwen toujou elijib pou Medicaid? 
Wi. Menm si Estati Pwoteksyon Tanporè (TPS) ou a fini, ou ka toujou elijib. Sa a se paske estati antre 
Kiben/Ayisyen pa depann de TPS. Si ou toujou satisfè règ pou w se yon imigran Kiben/Ayisyen, ou ka 
jwenn Medicaid san ou pa bezwen tann senk ane. 

E moun ki deja antre Ozetazini kòm rezidan pèmanan legal (LPR), tankou imigran 
Amerasyen oswa moun ki gen SIV Irakyen/Afgan? 
Gwoup sa yo antre Ozetazini kòm rezidan pèmanan legal (LPR) epi yo egzante de peryòd datant senk ane 
a. Yo ka kontinye resevwa Med-icaid touswit. HR 1 pa chanje kouvèti yo.

Èske chanjman sa a ap antre an vigè pou tout moun 1ye Oktòb 2026, oswa èske l ap fèt 
nan pwochen renouvèlman mwen? 
Chanjman sou elijibilite pou moun ki pa sitwayen yo ap antre an vigè pou tout moun 1ye Oktòb 2026. Tout 
eta dwe revize elijibilite tout moun ki pa sitwayen anvan dat sa a, menm si dat renouvèlman nòmal yo ta 
pita. 

Si mwen pèdi Medicaid mwen paske mwen pa sitwayen, èske mwen ka aplike ankò 
nan lavni? 
Wi, ou ka aplike ankò pou Medicaid nan lavni. Ou ta dwe aplike ankò lè ou vin yon rezidan pèmanan legal 
epi apre peryòd datant senk ane ou a fin pase. 
Ou ta dwe aplike ankò si ou vin ansent. Medicaid ka kouvri fakti medikal ou pandan gwosès la ak pandan 
ane ki vin apre a kèlkeswa estati migratwa ou. Medicaid ka kouvri pitit ou tou. 

Ki moun mwen ka rele si m gen plis kesyon sou Medicaid mwen? 
Si ou gen kesyon sou chanjman sa a oswa sou fason pou mete ajou kont Medicaid ou a, ou ka kontakte 
plan sante ou a. Si ou gen yon kat asirans Neighborhood Health Plan of Rhode Island, Tufts Health 



RITogether Plan (RITogether) oswa UnitedHealthcare Community Plan (UHCCP), rele nimewo ki sou do 
kat ou a. 
Ou ka rele tou Depatman Sèvis Imèn (DHS) nan 1-855-697-4347 oswa HealthSource RI (HSRI) nan 
1-855-840-4774.
Anplwaye nan biwo DHS atravè tout eta a ka ede w an pèsòn tou. Pou jwenn yon biwo DHS ki toupre w 
oswa pran yon randevou, vizite dhs.ri.gov/about-us/dhs-offices 

Òganizasyon kominotè yo ka ba ou enfòmasyon sou lòt pwogram, resous, oswa kote pou jwenn swen 
sante. Òganizasyon ki ka ede yo enkli: 

• United Way of Rhode Island: 211

• Sant Resous pou Aje ak Andikap: 401-462-4444

• RIPIN: 401-270-0101

Pou aprann plis sou chanjman federal k ap vini nan Medicaid, tanpri vizite staycovered.ri.gov/updates. 

http://staycovered.ri.gov/updates
dhs.ri.gov/about-us/dhs-offices.



